
NË SHKOLLËN E HIRIT
“Ai është një mësues 

vërtet i mirë!” Kjo 
frazë është ambicia e të 

gjithë mësuesve dhe mësueseve të 
angazhuar në formimin e nxënësve, 
sidomos në një shkollë biblike. Jo 
aq shumë për kënaqësinë personale, 
sado e rëndësishme ajo qoftë, 
por sepse një mësues i mirë arrin 
të ndihmojë në përvetësimin e 
nocioneve, koncepteve dhe metodave 
dhe mbi të gjitha, të krijojë tek 
studentët një pasion për lëndën që 
mëson. Nëse kemi qenë fatlum të 
kemi pasur mësues të tillë, e kuptojmë 
se sa vendimtare është kjo aftësi.  

Si besimtarë, ne të gjithë kemi një 
mësues të mahnitshëm: hirin e 
Perëndisë! Pali thekson pikërisht këtë 
në letrën e tij drejtuar Titit: “Sepse hiri 
shpëtues i Perëndisë iu shfaq gjithë 
njerëzve dhe na mëson të mohojmë 
pabesinë dhe lakmitë e botës, sepse 
ne rrojmë me urtësi, me drejtësi dhe 
me perëndishmëri në këtë jetë” (Titi 
2: 11-12).
Ne shpesh mendojmë për hirin si një 
favor i pamerituar i Perëndisë, i cili 

na jep falje dhe na bën fëmijët e Tij. 
Shumë e vërtetë! Por nuk mbaron 
me kaq! Duke përdorur foljen greke 
paideuō, nga e njëjta rrënjë nga e 
cila rrjedhin termat si pedagogu 
dhe pedagogjia, Pali nënvizon se 
hiri vepron vazhdimisht, duke na 
udhëzuar dhe formuar me durim dhe 
vendosmëri. Kjo sepse ai e di mirë se 
ne jemi kaq të ndotur nga mëkati, saqë 
nuk mund të çlirohemi, nuk mund të 
braktisim mënyrat e të menduarit, të 
folurit dhe të vepruarit me mençurinë 
tonë, as me vendosmërinë dhe forcën 
tonë. Ne kemi nevojë për një drejtues 
që të na udhëzojë në zgjedhjet tona, 
të na korrigjojë gabimet dhe të na 
kujtojë përvojat e kaluara për të 
mësuar prej tyre. Në fakt, rritja nuk 
është një proces linear, në asnjë fushë: 
është një zig-zag i ngatërruar plot 
papërsosmëri, gabime, fillime të reja. 
Por nuk ka rëndësi: hiri di si të na 
bëjë të rritemi dhe di si t’i shndërrojë 
situatat e ndërlikuara në bekime të 
përjetshme. Jo vetëm kaq, hiri na 
ripërtërin pasionin për të jetuar një 
jetë të shenjtë dhe pasionin për Zotin 
që na deshi dhe dha veten për ne 

(shih Titin 2:13 dhe vargjet që vijojnë, 
plot me të vërteta madhështore dhe 
të mrekullueshme). Sigurisht, ky 
hir është shprehja e Perëndisë sonë, 
Mësuesit më të mirë, i cili nëpërmjet 
Zotit Jezus që punon tek ne me anë të 
Frymës së Tij, e bën rritjen tonë drejt 
shenjtërisë dhe pjekurisë një realitet 
për çdo dishepull që është i gatshëm 
të mësojë.
Shenjtëria dhe pjekuria janë pikërisht 
një nga kombinimet që shprehin 
vlerat që ne përqafojmë në IBEI. Në 
fakt, ne dëshirojmë që çdo student dhe 
bashkëpunëtor të rritet “në virtytet e 
tij morale dhe në përkushtimin e tij 
ndaj Perëndisë, nëpërmjet studimit, 
shërbimit praktik dhe ndërveprimit 
në komunitet. Një rritje e tillë duhet 
të jetë e ekuilibruar, të përfshijë të 
gjithë personin dhe të rezultojë në 
pjekuri të fortë personale”. Si mësues, 
ne dëshirojmë të ndihmojmë hirin 
e Perëndisë për të lehtësuar rritjen 
e studentëve tanë, duke e ditur se 
edhe ne vetë jemi duke u formuar, në 
shkollën e hirit! 

DANIELE P. PASQUALE



Shkolla e re online në shqip!
Nga janari 2023 ka filluar shkolla në 
distancë në gjuhën shqipe! Ne i jemi 
mirënjohës Zotit për këtë mundësi 
të re shërbimi. Ja disa nga dëshmitë 
e studentëve që studiuan dhe kaluan 
lëndën e parë (Panorama e Ungjijve):

“Mendoj se është një kurs shumë i 
mirë në çdo aspekt…më ndihmon për 
përgatitjen e mesazheve për kishën, 
pasi më parë më duhej të bëja shumë 
përpjekje për të hulumtuar sfondin 
historik, ekonomik dhe demografik 

të Ungjijve… Mezi po pres të filloj 
lëndën tjetër.”
“Unë mendoj se është investimi i 
duhur për të gjithë të krishterët që 
duan të thellojnë njohuritë e tyre në 
Fjalën e Perëndisë.”

Nga vijnë 
studentët tanë?

ITALI	  59
GJERMANI	  54
SHQIPËRI	  20
ZVICËR	  2
AUSTRI	  1
FRANCË	  1
RUMANI	  1

Udhëtimi misionar në  
Rumani dhe Moldavi
Edhe këtë vit ne studentët e shkollës 
rezidenciale patëm mundësinë të 
merrnim pjesë në një udhëtim misionar 
në Rumani dhe Moldavi, me synimin 
për të ndihmuar punën e koordinuar 
dhe drejtuar nga Emanuel Besleaga 
(ish student i IBEI-it). Falë Perëndisë, 
dorëzuam pesë valixhe me ilaçe të 
destinuara për në Ukrainë, dhuratë 
nga besimtarët italianë. Pas mbërritjes 
në Rumani, grupi ynë u nda për dy 
ditët e para: disa studentë qëndruan 
në Rumani, pjesa tjetër e grupit shkoi 
në Moldavi. Të rinjtë në Rumani 
ofruan ndihmë praktike në magazinën 

e qendrës misionare, e cila mbledh 
dhe sistemon gjërat e nevojshme për 
Ukrainën dhe për qytetarët rumunë që 
janë në nevojë. Ne të tjerët që shkuam 
në Moldavi, patëm mundësinë t’u 
ndanim çanta me ushqime familjeve 
dhe individëve të komunitetit të vogël 
në Niorkan, një fshat që duket se është 
i harruar nga të gjithë, si shumë të tjerë 
në këtë vend. Ne patëm gjithashtu 
mundësinë të zhvillonim një program 
për fëmijët atje dhe të inkurajonim 
njerëzit që takuam. Cila ka qenë mbresa 
nga ky udhëtim? Fytyrat e njerëzve që 
u kemi shërbyer! Por mbi të gjitha, ne 

pamë Perëndinë duke vepruar përmes 
nesh, enë të mjera prej balte. Ne pamë 
sesi në errësirën e një fshati të harruar, 
drita e Krishtit mund të depërtojë, të 
ndriçojë dhe të ngrohë zemrat. Ne 
shkuam për të ofruar ndihmë dhe 
inkurajim, por ne ishim të parët që u 
inkurajuam. Falenderojmë Perëndinë 
për këtë mundësi!

LUX BIBLICA Zbulesa: qëllimi, 
interpretimi dhe predikimi 
Lux Biblica 67 synon të shoqërojë 
lexuesin për të arsyetuar me kujdes 
dhe thellësi rreth tekstit të librit të 

fundit të Biblës 
nën dritën e 
konsideratave 
të gjera mbi 
vetë tekstin dhe 
tekstet që lidhen 
me të. Shumë 
shpesh, në fakt, 
në ekzegjezën 

biblike ne vuajmë nga një qasje që 
përqendrohet tek detajet, tek çdo varg 
dhe tek çdo fjalë, por humbim sysh të 
tërën, tërësinë e fjalëve dhe të vargjeve. 
Kjo qasje është sa e përhapur, aq edhe 
e dëmshme për Zbulesën, ku detajet 
na intrigojnë dhe na magjepsin, por 
nga ana tjetër na vënë në ngatërrojnë 
dhe na gënjejnë, duke na nxjerrë nga 
binarët dhe duke na devijuar, sepse 
përballemi me to pa e njohur tablonë e 
përgjithshme. Dhe pikërisht analizimi 

i tablosë së përgjithshme është zemra 
e këtij libri. Prandaj lexuesi nuk ka në 
duart e tij një komentar mbi Zbulesën 
dhe aq më pak një manual studimi 
të plotë, por një mjet i cili, gjithashtu 
i ushqyer nga historia interpretuese 
shekullore, me të gjitha sukseset dhe 
dështimet e saj, ofron konsiderata 
të vlefshme mbi gjininë letrare, mbi 
stilin, mbi interpretimet dhe mbi 
parimet që duhen mbajtur parasysh 
gjatë interpretimit dhe mësimit të këtij 
libri.

Për t’u abonuar në Lux Biblica
KLIKO KËTU!

Bashkëpunëtorë të rinj!

Ne jemi Fabricio dhe Elein Toni dhe jemi shumë 
të gëzuar që jetojmë dhe shërbejmë këtu në IBEI 
si përgjegjës të kujdesit baritor. Roli ynë kryesor 

është të kujdesemi për studentët rezidencialë përmes 
aktiviteteve të mentorimit dhe dishepullimit, në nivel 
individual dhe komunitar.

Përveç kësaj, ne ndihmojmë mësuesit ose besimtarët 
që vizitojnë Romën dhe koordinojmë punën dhe 
mirëmbajtjen e ndërtesës. Fabricio gjithashtu vazhdon të 
shërbejë si bashkë-mësues për Projektet e Rritjes Personale 
dhe Projektet e Shërbesës.

Para se të transferohej në 
IBEI, Fabrizio ka shërbyer 
për katër vjet në një kishë 
në Verona dhe përpara 
kësaj, jepte lëndën e 
Studimeve Fetare në Grace 
International School në 
Çiang Mai, në Tajlandë. 
Elein për pesëmbëdhjetë vite 
ka dhënë lëndën e matematikës 
në disa shkolla të mesme në Verona, 
në Tajlandë dhe në Skoci dhe ka shërbyer si mentore për të 
rinjtë.
Ne kemi dy fëmijë, Rebekën (10 vjeç) dhe Mateon (6 vjeç).

https://www.ibei.it/modulo-abbonamento-lux-biblica

Në shtator 2023, në dashtë Perëndia, 
aktivitetet mësimore të shkollës 
së degës së Romës do të fillojnë në 
Kishën Ungjillore Alfa Omega. Është 
një udhëtim që ju lejon të përjetoni një 
rritje të gjithanëshme, sepse kombinon 
studimin me kohë të pjesshme me 
angazhimet personale në familje, 
punë dhe kishë. Mësimet në klasë do 
të zhvillohen një të shtunë në muaj, 
duke lejuar kontakte të drejtpërdrejta 
dhe dinamike me profesorët dhe 

studentët e tjerë dhe përfshin pesë 
lëndë mësimore në një vit akademik. 
Kohëzgjatja do të jetë 2 vjet për të 
marrë Dëshminë e Teologjisë, ose 
4 vjet për Certifikatën e Teologjisë. 
Për të mësuar më shumë dhe për t’u 
regjistruar, vizitoni faqen e dedikuar  
IBEI.IT/SCUOLE-SUCCURSALI

50% zbritje në tarifën e regjistrimit për 
ata që regjistrohen deri më 31 korrik 
2023

Le të kremtojmë së bashku në ambientet
e IBEI-it më 10 qershor mbylljen

e vitit akademik 2022-23!

Shkolla 
rezidenciale 
Shkolla rezidenciale ka qenë mjeti 
kryesor i IBEI-it për dekada të 
tëra për të mbështetur kishën me 
trajnimin e besimtarëve përmes 
studimeve biblike, teologjike dhe 
shërbyese. Është një mundësi unike 
e këtij lloji në Itali, duke qenë i 
vetmi program trajnimi rezidencial 
ndërdenominacional. Ne besojmë se 
edhe sot ky është një mjet i vlefshëm 
për jetën e çdo besimtari, duke e 
pajisur atë për një shërbim efektiv në 
veprën e Mbretërisë së Perëndisë.
Nëse dëshironi t’i kushtoni një kohë 
të veçantë studimit të Biblës në një 
bashkësi besimtarësh, të rriteni në 

besim dhe të mësoni t’i shërbeni më 
mirë Zotit, ky është shansi juaj! Mos 
e humbisni!
Vihen në dispozicion, falë mbështetësve 
që dhurojnë posaçërisht për këtë, bursa 
të pjesshme. Vizitoni faqen tonë të 
internetit për të gjitha informacionet 
që ju nevojiten dhe për t’u regjistruar. 
500€ zbritje në tarifën vjetore për ata 
që regjistrohen deri më 31 maj 2023.

